
Din is-sena 2017 qed tiċċelebraw l-400̊ anniversarju tal-ewwel konfraternitajiet tal-Karità, mwaqqfa minn San Vincenz de’ Paoli a Châtillon. Huwa b’ferħ li nissieħeb magħkom spiritwalment sabiex niċċelebraw din it-tifkira u nawgura bil-qawwa li din l-opra sabiħa tkompli l-missjoni tagħha li twassal xhieda awtentika tal-ħniena ta’ Alla fost il-foqra. Jalla dan l-anniversarju ikun għalikom okkazżjoni sabiex tirringrazzjaw lil Alla tar-rigali tiegħu u sabiex jiftaħkom għas-sorpriżi tiegħu, sabiex tiddixxernu, taħt is-saqaf tal-Ispirtu s-Santu, toroq ġodda, hekk illi is-servizz tal-karitâ jagħti dejjem iżjed frott.
Il-konfraternitajiet tal-Karità twieldu mill-kompassjoni tenera tal-qalb ta’ San Vinċenz lejn dawk l-aktar foqra, spiss emarġinati u abbandunati fil-kampanja u l-ibliet. Il-ħidma tiegħu fosthom u magħhom riedet tirrifletti l-ġenerożità ta’ Alla lejn il-ħlejjaq tiegħu.  Huwa kien iħares lejn il-foqra bħala r-rappreżentanti ta’ Ġesù Kristu, bħala membri tal-ġisem tiegħu sofferenti; kien fehem illi l-foqra wkoll huma msejjħa sabiex jedifikaw l-Knisja li hija minn naħħa tagħha kienet tikkonvertina.
Fuq l-eżempju ta’ Vinċenz de’ Paoli li kien afda l-kura ta’ dawk il-foqra mal-lajċi, u b’mod partikulari ma’ xi nisa, l-Assoċjazzjoni tagħhkom trid tippromovi l-iżvilupp tal-persuni l-aktar fil-bżonn u ttaffi l-faqar u s-sofferenzi materjali, fiżiċi, morali u spiritwali. U l-pedament ta’ dan l-impenn jinsab fil-Providenza ta’ Alla.
X’inhi l-Providenza jekk mhux l-Imħabba ta’ Alla li taġixxi fid-dinja u titlob il-koperazzjoni tagħna? Illum ukoll nixtieq ninkoraġġikom sabiex takkumpanjaw l-persuna fl-integrità tagħha, filwaqt li tagħtu attenzjoni partkulari għall-prekarjetà tal-kondizzjonijiet tal-ħajja ta’ ħafna nisa u tfal. Il-ħajja tal-fidi, il-ħajja magħquda ma’ Kristu, tippermettilna li nifhmu r-rejaltà tal-persuna, id-dinjità nkomparabbli tagħha, mhux qabel kollox bħala rejaltà limitata għal beni materjali, għal problemi soċjali u politiċi, iżda li narawha bħala ħlejqa maħluqa għad-dehera u x-xebħ ta’ Alla, bħala ħuna jew oħtna, bħala l-proxxmu tagħna li tiegħu aħna responsabbli. Sabiex ‘naraw’ dan il-faqar u nersqu lejh, mhux biżżejjed insegwu idejat kbar imma jeħtieġ ngħixu fill-misteru tal-Inkarnazzjoni, dak il-misteru tant għażiż għal San Vinċenz de’ Paoli, misteru ta’ dak Alla li tbaxxa sa sar bniedem, li għix fostna u miet sabiex (( jerfa’ l-bniedem u jsalvah)). Mhumhiex kliem sbieħ, għaliex ((qed nitkellmu dwar il-ħlejjaq stess  u dwar aġir ta’ Alla)). Hija r-rejaltà li aħna msejħa sabiex ngħixu bħala Knisja.  Għalhekk il-promozzjoni umana u l-ħelsien awtentiku tal-bniedem ma jeżistux mingħajr tħabbira tal-Vanġelu għax ((l-aspett l-aktar sublimi tad-dinjità tal-bniedem jikkonsisti fil-vokazzjoni tiegħu mal-għaqda ma Alla)).
Fil-Boll tal-indizzjoni għall-ftuħ tas-sena ġubilari, awgurajt li (is-snin li ġejja ikunu mimlijin bi ħniena sabiex noqorbu lejn kull persuna u nwasslu t-tjubija u t-tenerezza ta’ Alla!) (n.5). Nistedinkom sabiex tkomplu fuq din it-triq. Il-kredibiltà tal-Knisja hi bażata fuq it-triq tal-imħabba, tal-ħniena u tal-kompassjoni li huma miftuħa għat-tama. Din il-kredibiltà hija wkoll bażata fuq ix-xhieda personali tagħhkom: mhux biss li tiltaqa’ ma Kristu fil-foqra, iżda li twettqu li l-foqra jipperċixxu lil Kristu fikom u fl-aġir tagħkom.  Bl-għeruq tagħkom fl-esperjenza personali ta’ Kristu, tkunu tistgħu tikkontribwixxu hekk għal (kultura tal-ħniena) li ġġedded profondament il-qlub u tiftaħ rejlatà ġdida.
Fl-aħħar nett, nixtieq nistedinkom sabiex tikkontemplaw il-kariżma ta’ Santa Luisa de Marillac, li għaliha san Vinċenz afda l-animazzjoni u l-kowordinament tal-Konfraternitajiet tal-Karità, u sabiex issibu fiha dik il-finezza u dik id-delikatezza tal-ħniena li ma tferi qatt u ma tumilja lil ħadd, iżda li tqajjem mill-ġdid, terġa’ tagħti kuraġġ u tama.

Filwaqt li nerħikom għall-interċessjini tal-Verġni Marija, kif ukoll għal protezzjoni ta’ san Vinċenz de’ Paoli u ta’ santa Luisa de Marillav, nagħtikom il-Barka Asppostolika u nitlobkom li titolbu għalija!
